
Fhuaradh a-mach gu bheil an dòigh obrach seo, a thaobh leughadh aig an taigh, a’ toirt deagh bhuaidh air pàiste a tha a’ leasachadh nan sgilean leughaidh aige. Mar sin, tha e cudromach gun ghin dhe na ceuman fhàgail às. 
Bidh do phàiste a’ leughadh gach latha sa chlas agus a’ dèanamh iomadh seòrsa obrach is gheamannan co-cheangailte ris.  
Aig an taigh, thèid iarraidh air do phàiste ath-aithris a dhèanamh air na dh’ionnsaich e san sgoil ach, mar a tha fios agad, ’s ann tro dhèanamh a thig eòlas. 

Latha 1: An-diugh, bidh do phàiste a’ leughadh an leabhair / na caibideil leis fhèin, gu sàmhach, agus an uair sin còmhla ri caraid. Feuch gun iarr thu air an sgeulachd innse air ais dhut na fhaclan fhèin.  Faighnich mu na caractaran, na faireachdainnean aca agus far a bheil an sgeulachd air a suidheachadh.   

Latha 2- ?: Leig le do phàiste na duilleagan comharraichte a leughadh dhut. Cuimhnich gun dèan thu tòrr molaidh. Ma tha e ga fhaighinn caran doirbh, feuch ri leughadh còmhla (aig an aon àm) an toiseach. Bruidhinn mu chiall fhaclan sam bith a tha doirbh.  
An latha mu dheireadh: Leig le do phàiste an leabhar / a’ chaibideil gu lèir a leughadh dhut. Faighnich mun sgeulachd san fharsaingeachd agus bruidhinn mu na duilleagan, dealbhan agus abairtean a b’ fheàrr a chòrd ris.   
Feuch an còmhnaidh ri bhith cho dealasach ’s as urrainn dhut.  
Mòran taing.

